REGULAMENTO

DO CONSELLO LOCAL DE SERVICIOS SOCIAIS

A Lei  4/93, de 14 de abril, de Servicios Sociais, aborda aspectos que a configuran como un sistema aberto e permeable á sociedade, establecendo os órganos de participación e asesoramento e crea os Consellos Autonómico, Provincial e Local de Servicios Sociais.

O Decreto  336/1994 de desenvolvento da Lei 4/1993 establece como obrigatoria a creación do Consello local de servicios sociais para os municipios de máis de 20.000 habitantes.

Así mesmo, o artigo 18 do Decreto 336/1994, en relación co 42 da Lei 4/1993, atribúe competencia ás corporacións locais para a composición, estructura e funcionamento dos Consellos locais.

Por outra banda, a vontade do Concello de Vigo de facilita-la participación de tódolos cidadáns na vida política, económica, cultural e social do municipio, xa quedou reflectida no Regulamento de Participación Cidadán, aprobado definitivamente polo Pleno en sesión de data 26/03/1992 e que crea os Consellos Municipais de área ou sector como órganos de participación, información, seguimento e proposta á xestión municipal.

En base ó anterior, constitúese o Consello Local de Servicios Sociais de Vigo, coas atribucións, estructura e funcionamento determinados neste Regulamento:

CAPÍTULO I.-         DISPOSICIÓNS XERAIS.

Artigo 1º.-

1.-
0 Consello Local de Servicios Sociais é un órgano de participación sectorial, creado de conformidade co previsto no artigo 42 da Lei 4/93, de 14 de abril, de Servicios Sociais e no 41 do Regulamento de Participación Cidadá.

2.-
Este Consello crease desde a vontade do Concello de Vigo de contribuir, dentro do ámbito dos servicios sociais, ó cumprimento do artigo 9.2. da Constitución española, que atribúe ós poderes públicos a obriga de promoverlas condicións para que a liberdade e a igualdade do individuo e dos grupos nos que se integra sexan reais e efectivos, de elimina-los obstáculos que impiden ou dificultan a súa plenitude, e de facilita-la participación de tódolos cidadáns na vida política, económica, cultural e social do municipio.

Artigo 2º.-

O Consello Local que se crea é un órgano consultivo e de participación no ámbito dos servicios sociais en tódalas cuestións referentes as súas competencias buscando a mellor solución para acadar a maior calidade de vida para o conxunto dos cidadans.

Artigo 3º.-

O  Consello Local de Servicios Sociais ten por obxecto e principais funcións:

a)
Estudiar e emitir informes sobre os criterios adoptados na elaboración dos anteproxectos de presuposto de servicios sociais e sobre os temas que consideren de interese para o ámbito da acción social.

b)
A coordinación entre as institucions e entidades que actúan no campo dos servicios sociais.

c)
Potencia-la participación da sociedade e das administracións públicas na xestión dos servicios sociais.

d)
Elaborar criterios e directrices así como emitir dictamenes, a instancia da corporación municipal, no ámbito dos servicios sociais.  Estas solicitudes non terán carácter preceptivo.

e)
 Asesorar á corporación municipal en asuntos de servicios sociais, ben por   experiencias profesionais, sectoriais, ben por necesidades sentidas.

f)
Facer cantas propostas considere oportunas en materia de servicios sociais ó órgano competente.

g)       Avaliar globalmente os resultados da execución dos programas

CAPITULO II.-        CAMPOS DE ACTUACIÓN
Artigo 4º.-

Definidas as áreas de actuación pola propia Lei 4/93, de 14 de abril, en función dos sectores de poboación e das problemáticas que se aborden, a actuación do Consello Local de Servicios Sociais centrarase en:

- Comunidade.

- Familias, infancia e xuventude.

- Minusvalías.

- Maiores.

- Muller.

- Drogodependencias, alcoholismo, e outras adiccións

- Minorías étnicas.

- Outras problemáticas de marxinación social.

CAPÍTULO III.- ESTRUCTURA COMPOSICIÓN E FUNCIÓNS
Artigo 5º.-

Dada-las súas funcións e campos ou áreas de actuación, o Consello poderá funcionar en pleno, comisión permanente e grupos de traballo.

Artigo 6º.-

Integran o pleno do Consello Local de Servicios Sociais:

a)
O Presidente/a

b)
OVicepresidente/a

e)
O Secretario/a

d)        Os Vocaís

Artigo 7º.-

A presidencia do Consello corresponde o lltmo.  Sr.  Alcalde que poderá delegar súas funcións na vicepresidencia.

Artigo 8º.-

Son funcións do Presidente ou persoa que o sustitúa:

·
Exerce-la representación do consello.

·
Convoca-las reunións do pleno, formular o órden do día e presidir e modera-lo desenvolvemento dos debates.

·
Someter á consideración do consello tódolos asuntos que sexan da súa competencia.

·
Visa-las actas e certificacións dos acordos do consello.

·
Velar polo cumprimento das normas.

·
As demais que resulten propias da súa condición de presidente.

Artigo 9º.-

A vicepresidencia será exercida polo corporativo que ostente a delegación dos servicios sociais.

Artigo 10º -

Corresponde o vicepresidente ou persona que o sustitúa:

·
Constituir, xunto ó presidente e secretario, a mesa do Pleno do Consello.

.
Presidir e coordina-las comisións de traballo que se constitúan.

·
Aquelas outras que se lle encomenden e que sexan inherentes a súa condición de vicepresidente.

Artigo 11º-

Actuará como secretario do Consello o Secretario Xeral do Concello, quen poderá delega-las súas funcións en funcionario do ámbito dos servicios sociais.

Asistirá ás reunións do pleno, da comisión permanente e das comisións de traballo que procedan, con voz pero sin voto

Nas Comisións de traballo poderá actuar como Secretario un funcionario dos Servicios Sociais municipais cando así o considere o do Consello.

Artigo 12º -

O secretario ou a persona na que delegue levará a cabo as seguintes funcións:

·
Convocar por orden do presidente, as reunións do pleno e da comisión permanente.

·
Asistir as reunións do pleno e da comisión permanente e das comisións de traballo que se constitúan, levantando acta das mesmas.

·
Expedir certificacións, visadas polo presidente, dos acordos, propostas e informes aprobados polo pleno e pola comisión permanente.

.
Executa-los acordos do consello.

·
Elabora-lo proxecto da memoria anual das actividades e da situación dos servicios sociais, para seu estudio pola comisión permanece e posterior aprobación do pleno.

.
   Prepara-los asuntos para coñecemento dos distintos órganos do consello.

·
Recibir e tramita-las comunicacións dos membros do consello.

·
Calquera outra función que lle encomenden os organos do consello.

·
Asistirá ás reunións do pleno, da comisión permanente e das comisións de traballo que procedan, con voz pero sin voto.

Artigo 13º.-

O Pleno do Consello estará integrado por tódolos membros do Consello e correspondelle levar a cabo as seguintes funcións:

·
Adoptar acordos e informes sobre as materias que consitúan as funcións do consello.

·
Crear e regula-las funcións das comisións de traballo sinalando os obxetivos.

·
Aproba-la memoria e o informe anual de actividades.

·
Aprobar, rechazar ou modifica-los proxectos , informes e acordos que presente a comisión permanente e as comisións de traballo.

·
Delegar na comisión permante decisións e realizacións en asuntos concretos.

Artigo 14º.-

Os vocais do Consello serán:

-
Un/unha representante por cada un dos grupos municipais

-
Os/as Concelleiros/as -Delegados/as que presidan os Consellos Sectoriais Locais que poidan existir, nos que as áreas de actuación incidan nas sinaladas no artigo 4º do presente Regulamento.

-
Un/a representante designado pola Federación Veciñal.

-
Tres representantes designados polas Asociacións Empresariais a través da C.E.O.E.

-
Un/a representante de cada unha das tres Centrais Sindicais máis representativas da cidade.

-
Dous representantes por área daquelas Asociacións, inscritas no Rexistro Municipal de Asociacións, sempre que nos seus estatutos conste como obxeto e finalidade as áreas de actuacións contempladas na Lei 4/1993 e que son as que de seguido se relacionan:

Comunidade.

Familias, infancia e xuventude.

Minusvalías.

Maiores.

Muller.

Drogodependencias, alcoholismo,

Minorías étnicas.

Outras problemáticas de marxinación social.

· Un/a representante da Obra Social de Caixanova.

-         Un/a representante da Obra Social da Caixa Galicia.

-
Un/a representante da Excma.  Deputación Provincial.

-
Un/a representante do Bispado Tui-Vigo.

-
Un/a representante por cada unha das Consellerías de Sanidade, Educación e Familia da Xunta de Galicia.

-
Un/a representante por cada un dos Colexios Profesionais de Psicólogos, Sociólogos e Traballo Social.

-
Ata tres expertos/as e persoas de recoñecido prestixio no ámbito dos servicios sociais designados a proposta do pleno do Consello.

Artigo 15º.-

Para a designación dos vocais establecese o  seguinte procedemento:

Elixiránse vocais por área de actuación


Poderán optar a vocais todalas asociacións inscritas no Rexistro Municipal de Asociacións.

De entre elas serán elixidas dúas asociacións por cada unha das áreas descritas no artigo 14.
Artigo 16º.-

A comisión permanente estará composta pola presidencia, que exercerá a vicepresidencia, os vocais e o secretario que o serán, asimesmo, do pleno, distribuíndose da seguinte forma:

Un/a representante de cada un dos grupos municipais.

Os/as concelleiros/as-delegados/as que presidan os consellos sectoriais que poidan existir, nas que as áreas de actuación incidan nas sinaladas no artigo 4º do Regulamento.

Un/a representante da Federación Veciñal designado pola mesma dos que compoñan o pleno

Un/a representante da C.E.O.E.

Un/a representante das Centrais Sindicais designado por elas dos que compoñan o pleno.

Tres representantes das Asociacións que sexan membros do pleno.

Un/a representante da Excma. Deputación Provincial

Un/a representante do Bispado

Un/a representante das Consellería da Xunta de Galicia representadas no Pleno.

Un/a representante dos Colexios Profesionais de Psicólogos, Sociólogos e Traballadores Sociais, designado por e entre os vocais do pleno.

Un/a experto/a dos designados como vocais do pleno por e entre eles.

Artigo 17º.-

Serán funcións, entre outras, da comisión permanente, as seguintes:

·
Realiza-las actuación que sexan necesarias para o debido cumprimento dos acordos do pleno.

·
Desenvolve-las funcións concretas que lle encomende o pleno.

·
Actuar como órgano de relación e coordinación das iniciativas que se presenten ante o consello.

·
Propoñer ó pleno a creación de comisións de traballo.


.
   Calquera outra que o pleno lle encomende.

Artigo 18º.-

Dada a diversidade de funcións e do amplo dos campos de trabarlo de actuación do consello e en aras dunha maior operatividade, constituiranse os grupos de traballo que o pleno considere para temas ou estudios específicos.

O número e a composición dos grupos de traballo serán establecidos en cada caso, estando integrados indistintamente por membros do consello ou especialistas nos diferentes temas obxecto de estudio e serán designados polo pleno do Consello ou a comisión permanente se aquel delega a facultade.

As conclusións, resolucións e acordos que se adopten remitiranse ó pleno do consello para debate e aprobación.

CAPÍTULO IV.- RÉXIME DE SESIÓNS E ADOPCIÓN DE ACORDOS
Artigo 19º,-

O pleno do Consello Local de Servicios Sociais reunirase como mínimo unha vez ó ano en sesión ordinaria; en sesión extraordinaria, cando sexa convocado polo Presidente por iniciativa propia, a solicitude da comisión permanente ou da metade dos membros do consello.

A convocatoria para as sesións notificarase coa antelación necesaria para seu coñecemento, incluirase a orde do día e, de se-lo caso, a documentación precisa.

Artigo 20º -

A comisión permanente reunirase unha vez cada tres meses de forma ordinaria, e con carácter extraordinario cando a convoque o presidente.

Artigo 21º.-

O Pleno do Consello municipal local de servicios sociais quedará válidamente constituido si concorre a maioría absoluta dos seus membros en primeira convocatoria, e de 1/3 en segunda, debendo estar presente o presidente ou vicepresidente.

Artigo 22º-

0 réxime de reunións dos grupos de traballo, dada a súa especificidade, será flexible e adecuado á urxencia de cada tema.

Poderán crearse todo-los grupos de traballo que se acorden tanto na sesión plenarias como nas permanentes, si teñen delegada a competencia.

A convocatoria e coordinación do traballo dos grupos corresponderá a vicepresidencia.

Artigo 23º-

Os acordos, tanto no pleno como na comisión permanente, adoptaranse por maioría de votos membros presentes, decidindo o voto de presidente en caso de empate.

DISPOSICIÓN TRANSITORIA

O presente regulamento entrará en vigor ó día seguinte da súa publicación no Boletín Oficial da Provincia.

No prazo de dous meses, contados a partir da aprobación definitiva do presente regulamento, constituirase o Consello Local de Servicios Sociais.

